
BENGKEL WIRA BITARA
BERSAMA PENGAWAS PUSAT SUMBER SEKOLAH 
KEBANGSAAN BUKIT WAN 24 Jun 2026

Oleh : Ahmad Fathi Azhari

Para pelajar Pusat Sumber SK Bukit Wan bergambar bersama Tuan Haji Akram@Amir bin Abdul Majid, Guru Besar SK Bukit Wan dan Puan 
Shahidatul Akhmam binti Rambeli, Ketua Perpustakaan Cawangan, Perpustakaan Cendekiawan dan barisan staf UiTMCT.

KUALA TERENGGANU, 24 Jun - Perpustakaan 
Cendekiawan UiTM Cawangan Terengganu 
(UiTMCT) telah menganjurkan Bengkel Wira 
Bitara bertemakan "Menggalas Amanah, 
Memperkasa Khazanah Ilmu" bersama 35 orang 
Pengawas Pusat Sumber SK Bukit Wan di Kampus 
Kuala Terengganu, hari ini. Program tiga jam ini 
bertujuan berkongsi kepakaran universiti dalam 
membentuk kompetensi kepimpinan pengawas 
yang cemerlang.

Para peserta didedahkan kepada tiga slot interaktif 
utama, iaitu Bengkel LEAD-PSS oleh Cik Asmahani 
Abdullah untuk pembinaan jati diri, Bengkel 
Bacaan Pantas oleh Encik Faizulkarnain Mamat 
bagi teknik bacaan efektif, serta Bengkel Canva4U 
bersama Puan Nurmaisari Che Anuar bagi 
pendedahan grafik digital promosi perpustakaan.

Program turut diserikan dengan upacara 
menandatangani Sijil Jaringan Kolaborasi antara 
Ketua Perpustakaan Cendekiawan UiTMCT, Puan 
Shahidatul Akhmam Rambeli, dan Guru Besar SK 
Bukit Wan, Tuan Haji Akram@Amir Abdul Majid.

Sesi pertama oleh Cik Asmahabi Abdullah, 
Timbalan Ketua Pustakawan (M) KUP.

Para peserta mengadakan perbincangan 
sebelum melaksanakan tugas yang diberikan.

Bengkel bacaan pantas dikendalikan oleh En. 
Faizulkarnain Mamat teur mendapat sambutan 
menggalakkan.

Melalui kemahiran baharu yang diperoleh, barisan pengawas 
ini diharap dapat membantu pihak sekolah secara proaktif 
dalam merealisasikan sebuah pusat sumber sekolah yang 
gemilang serta dinamik.

